
Forslag til regional planstrategi 2016 - 2020 - Høyringsfråsegn

Visar til høyringsbrev av 31.05.16 om «Forslag til Regional planstrategi 2016-2020-
Utviklingsplan for Hordaland».

Planen har fire hovudmål for perioden:
Høg sysselsetting
Eit inkluderande samfunn
Klima- og miljøvenleg utvikling
Samarbeid i ein sterk Vestlandsregion

I høyringsbrevet vert vi bedne om å kome med synspunkt på planen og på korleis vi
saman kan oppfylla måla. Helse Bergen meiner at dei fire hovudmåla er relevante
område for komande planperiode.

Helse Bergen er ein av dei største arbeidsplassane i regionen og er såleis ein viktig aktør
og samarbeidspartnar med mange andre aktørar både i Hordaland og på Vestlandet. Ein
sterk Vestlandsregion vil kunne få positive ringverknadar for oss både når det gjeld
sysselsetting/rekruttering, forsking og innovasjon.

